
SAZETAK PRESUDE DONESENE U PREDMETU
TUZILAC PROTIV MOMCILA KRAJISNIKA

U prilogu se nalazi saZetak presude kojeg je procitao sudija Orie:

Ovo Pretresno vijece danas zasjeda kako bi izreklo presudu u predmetu TuZilac protiv
Mom(dila Krajisnika.

Za potrebe ove rasprave, Vijece Ce iznijeti kratki prikaz svojih zakljucaka. Napominjemo
da je rije¢ samo o saZzetku, dok je vjerodostojni prikaz zakljucaka Vijec¢a sadrzan u
pismenoj Presudi, koja ¢e se moci dobiti na kraju sjednice.

Gospodinu Krajisniku se sudilo za krsenje zakona i obicaja ratovanja, konkretno ubistvo, po
jednoj tacki optuznice; po jednoj tacki za genocid; po jednoj tacki za saucesniStvo u
genocidu; te po pet tacaka za zloCine protiv Covjecnosti, konkretno progone, istrebljenje,
ubistvo, deportaciju i prisilno premjestanje. Tereti se da je pocinio, planirao, podsticao,
naredio ili na drugi nacin pomogao i podrzao ta krivicna djela, te da nije, kada mu je to
duznost nalagala, preduzeo neophodne i razumne mjere da sprijeci takva djela ili da kazni
njihove pocinioce. Optuznica obuhvaca trideset i pet (35) opstina u Bosni i Hercegovini.
Tvrdi se da su krivicna djela za koja se on tereti pocCinjena u svih trideset i pet (35) opstina
u periodu od 1. jula 1991. do 30. decembra 1992.

Gospodin Krajisnik je roden 20. januara 1945. u opstini Novi Grad, Bosna i Hercegovina.
Gospodin Krajisnik je studirao ekonomiju i radio kao ekonomista u raznim preduzec¢ima u
Sarajevu. Upoznao je Radovana Karadzica 1983. godine. Dana 12. jula 1990., g. Krajisnik se
uclanio u Srpsku demokratsku stranku, SDS. Dana 20. septembra 1990., izabran je za
poslanika u Skupstini Bosne i Hercegovine, a 20. decembra postao je predsjednik te
Skupstine.

Vijece ce sada reci nekoliko rijeci o politickoj situaciji u Bosni i Hercegovini i novonastaloj
republici bosanskih Srba.

Prvi visestranacki izbori u Bosni i Hercegovini odrzani su 18. novembra 1990. Najvise
mjesta u Skupstini osvojile su politicke stranke koje su predstavljale tri glavne etnicke
grupe u Bosni, odnosno SDS, Hrvatska demokratska zajednica, poznata kao HDZ, i Stranka
demokratske akcije, glavna stranka bosanskih Muslimana, poznata kao SDA. Te tri stranke
su medu sobom postigle dogovor o formuli za podjelu moci. PoloZaji u svim tijelima vlade i
javnim institucijama, kako na sredisnjim tako i na nizim nivoima, podijeljeni su u skladu sa
stranackim kvotama.

Uprkos tome, medu trima glavnim etni¢kim grupama u Bosni i Hercegovini vladalo je sve
vece nepovjerenje, strah i ogorcenost. Bosanski Hrvati i bosanski Muslimani su, zbog toga,
pocetkom 1991. poceli s organizacijom oruzanih grupa. Otprilike u isto vrijeme, SDS je
poceo aktivno naoruzavati srpsko stanovnistvo. Bosanski Srbi su, osim toga, racunali na
zastitu Jugoslovenske narodne armije.

Dana 15. oktobra 1991., Skupstina Bosne i Hercegovine usvojila je memorandum o
suverenitetu Bosne i Hercegovine, uprkos snaznom protivljenju srpskih poslanika. Deset

dana kasnije, SDS je osnovao skupstinu bosanskih Srba, na celu s g. Krajisnikom kao
predsjednikom. Skupstina bosanskih Srba zapocela je s uspostavom paralelnih struktura
vlasti.

Skupstina bosanskih Srba usvojila je 28. februara 1992. Ustav republike bosanskih Srba. U
Ustavu je bila opisana struktura republike bosanskih Srba.

Na celu vlade bosanskih Srba bio je predsjednik vlade. U relevantnom periodu, na toj
duznosti je bio Branko Deri¢. Vlada se sastojala od trinaest ministarstava.

Skupstinu bosanskih Srba cinila su osamdeset i dva (82) poslanika, koji su vec¢inom bili
Clanovi SDS-a. Dana 27. marta 1992., skupstina bosanskih Srba osnovala je Savjet za
nacionalnu bezbjednost, odnosno SNB. Radovan Karadzi¢ je bio predsjednik SNB-a, dok je
g. Krajisnik, kao predsjednik skupstine, po sluzbenoj duznosti bio ¢lan SNB-a. Kako bi se
donijele odluke o vojnim, politickim i administrativnim pitanjima, odrzavali su se
zajednicki sastanci SNB-a i vlade bosanskih Srba. Savjet za nacionalnu bezbjednost je, osim
toga, izdavao naloge lokalnim jedinicama Teritorijalne odbrane i opstinskim vlastima, te
od njih dobivao izvjestaje.

Dana 12. maja 1992., Skupstina je SNB zamijenila troclanim Predsjednistvom, koje je
trebalo djelovati do izbora predsjednika republike bosanskih Srba. U to Predsjednistvo
imenovani su Radovan Karadzi¢, Nikola Koljevi¢ i Biljana Plavsi¢, a oni su za predsjednika
Predsjednistva izabrali Radovana Karadzica. Nedugo nakon toga, SNB je prestao s radom.

Premda g. Krajisnik formalno nije bio c¢lan Predsjednistva, prisustvovao je, uz jedan
moguci izuzetak, svim sjednicama PredsjedniStva u periodu od maja do decembra 1992. Na
tim sjednicama, g. Krajisnik nije bio samo posmatrac. On je, na primjer, bio zaduZen za
ekonomiju. Kasnije je bio zaduzen i za veze i koordinaciju rada s ratnim povjerenicima,
koje je imenovalo Predsjednistvo i koji su bili zaduzZeni za opstine. Gospodin Krajisnik je
dao znacajan doprinos radu Predsjednistva. On se ponasao kao redovni ¢lan Predsjednistva
i drugi Clanovi su ga prihvatali kao takvog. Sjednicama Predsjednistva prisustvovao je i
predsjednik vlade Deric.

Vijece se osvjedocilo da je u sastavu Predsjednistva bosanskih Srba od njegovog osnivanja
12. maja 1992. zapravo bilo pet clanova.

Predsjednistvo je u republici bosanskih Srba imalo veliku mo¢ - vecu od ovlastenja
Predsjednistva predvidenih Ustavom. Na primjer, i ministar unutrasnjih poslova Mico
Stanisi¢ i ministar pravosuda Momcilo Mandi¢ neposredno su odgovarali Predsjednistvu i od
Predsjednistva dobivali naloge. To je, pak, slabilo Vladu. Bez obzira na to, Vlada je ipak
imala znacajan uticaj na mnoga pitanja koja su se pojavila za vrijeme sukoba, kao Sto se to
detaljnije objasnjava u presudi.

Predsjednistvo je rukovodilo i vojskom bosanskih Srba, poznatom kao VRS, koju je
Skupstina osnovala 12. maja 1992. Prema Ustavu, predsjednik republike bosanskih Srba bio
je vrhovni komandant VRS. General Ratko Mladi¢ je bio komandant Glavnog staba VRS. On
se redovno konsultovao s Predsjednistvom i Predsjednistvo je cesto donosilo odluke o
vojnim pitanjima.

Predsjednistvo je, nadalje, imalo brojne kontakte s opstinskim vlastima, velikim dijelom
posredstvom g. Krajisnika. Kao predsjednik skupstine bosanskih Srba, g. Krajisnik je bio u
bliskom kontaktu s poslanicima u skupstini, a oni su bili aktivni i na opstinskom nivou.

Na taj nacin, sastav skupstine i metode rada jamcili su velik uticaj politike SDS-a na
odlucivanje. Za utjecaj SDS-a na skupstinu bosanskih Srba bila je znacajna uloga gospodina
Krajisnika, kao predsjednika Skupstine i kao istaknutog ¢lana SDS-a.



Vijece je saslusalo i iskaze prema kojima je g. Krajisnik blagonaklono gledao na
izrazavanje nacionalne mrznje i podsticanje straha u skupstini bosanskih Srba. Transkripti
sjednica predoceni Vije¢u pokazuju da u periodu na koji se odnosi Optuznica on niti
jednom nije opomenuo poslanike radi uvreda izrecenih na racun drugih nacionalnih grupa.
Povremeno se i sam sluzio takvim izrazima. Zahvaljujuc¢i ovlastenjima koja je kao
predsjednik skupstine bosanskih Srba imao, g. Krajisniku je bilo lako da promovise stavove
o etnickom razdvajanju.

Vijece ce sada detaljnije govoriti o djelima koja su pocinjena na terenu tokom pomenutog
preuzimanja vlasti u opstinama koje se navode u Optuznici.

Kada je pocetkom aprila 1992. medunarodna zajednica priznala nezavisnost Bosne i
Hercegovine, bosanski Srbi poceli su silom uzimati vlast u tim opstinama.

Vijece zakljuCuje da je, pocCevsi od 18. marta 1992., izvrsen napad na civilno stanovnistvo
muslimanske i hrvatske nacionalnosti nastanjeno u tih trideset i pet (35) opstina navedenih
u Optuznici. Taj napad je ukljucivao Siroki raspon diskriminiraju¢ih mjera, poput uvodenja
policijskog sata; postavljanja barikada i kontrolnih punktova, na kojima su pripadnici tih
etnickih grupa bili redovno zaustavljani i pretrazivani; pretrese ku¢a Muslimana i Hrvata;
te otkaze.

U aprilu su srpske snage pocele napadati Muslimane i Hrvate koji su zivjeli u gradovima,
selima i manjim naseljima, od kojih vecina nije bila branjena i u kojima nije bilo vojnih
ciljeva. Muslimani i Hrvati su zlostavljani i liSavani Zivota. Muskarci su Cesto hapseni i
odvodeni u zatocCenicke centre, dok su Zene i djeca bili istjerani iz domova ili zatoceni ili
protjerani iz opstine. Njihove domove bi potom opljackale i razorile srpske snage, ili
prisvojile srpske vlasti. Srpske snage su, osim toga, razarale vjerske spomenike i svetista
znacajne za muslimansko i hrvatsko stanovnistvo.

Uslovi zivota u mnogim zatocenickim centrima u kojima su Muslimani i Hrvati bili zatoceni
bili su nepodnosljivi, nije bilo dovoljno hrane, vode, ljekarske njege i sanitarnih prostorija.
ZatocCenike su Cesto tukli, a ponekad i silovali, pripadnici srpskih snaga, od kojih su neki
radili kao Cuvari, dok je drugima bio omogucen ulaz u zatocenicke centre. Mnogim
zatocCenicima su nanijete fizicke i dusevne povrede, a mnogi su imali i zdravstvene
probleme. To je dovelo do smrti mnogih zatoCenika. Osim toga, pripadnici paravojnih
jedinica, policije i drugih srpskih snaga namjerno su lisili zivota mnoge zatocenike.

Vijece ¢e ilustrovati dogadaje koji su ukratko prikazani gore u tekstu prikazom dogadaja u
opstini Zvornik.

Zvornik je bio opstina s vecinskim muslimanskim stanovnistvom. Pocetkom aprila 1992.,
srpski Krizni Stab mobilizovao je pripadnike Teritorijalne odbrane srpske nacionalnosti.
Paravojne jedinice - ukljucujuci arkanovce i Seseljevce, Zute ose i Crvene beretke - pocele
su pristizati u tu opstinu na poziv Branka Grujica, predsjednika Kriznog staba. Policija u toj
opstini podijelila se po nacionalnoj osnovi. Pripadnici zvornicke policije srpske
nacionalnosti preselili su se u Karakaj, u kojem se nalazio srpski Krizni Stab. Srpska policija
i paravojne snage podigli su barikade po cijeloj opstini.

Potom su srpske snage - ukljucujuc¢i pripadnike policije, Teritorijalne odbrane,
Jugoslovenske narodne armije i paravojnih skupina - izvrsile oruzani napad na grad Zvornik.
Srpsko civilno stanovnistvo je napustilo grad prije napada. Srpske snage su za manje od
jednog dana zauzele Zvornik. Srpska zastava je postavljena na vrh glavne gradske dzamije.
U tom napadu je poginulo mnogo civila i mnogo ih je pobjeglo u strahu.

Nakon tog napada, arkanovci su pljackali domove i u kamione tovarili na desetke mrtvih
tijela, ukljucujuci tijela djece, Zena i staraca. Mrtvih tijela je bilo i po ulicama.



Krajem aprila ili pocetkom maja 1992., srpske snage su od muslimanskog sela Divi¢, koje se
takode nalazi u opstini Zvornik, zatrazile da se preda. Bez obzira na to, prije isteka roka za
predaju, srpske snage su izvrsile napad na to mjesto. Priblizno 1.000 Muslimana pobjeglo
je u obliznje selo. Kada se dio njih kasnije pokusao vratiti, srpske snage su ih otjerale.
Krajem maja, pripadnici Zutih osa prisilili su 400 do 500 Muslimana iz sela Divic,
ukljucujuci zene, djecu i starce, da se ukrcaju u autobuse i rekli im da ce biti prevezeni na
muslimansku teritoriju. Pusteni su na Crnom Vrhu, odakle su nastavili pjeske.

Pocetkom juna 1992. policajci muslimanske nacionalnosti u muslimanskom selu Kozluk u
opstini Zvornik bili su prisiljeni da predaju svoje uniforme i oruzje jednom policijskom
sluzbeniku srpske nacionalnosti. Kasnije tog mjeseca, na to selo je izvrsen napad. Velik
broj vojnika srpske nacionalnosti, Teritorijalna odbrana i paravojne jedinice usli su u
Kozluk na tenkovima i u drugim vojnim vozilima. U sastavu srpskih snaga bili su Branko
Gruji¢, predsjednik Kriznog Staba, i Jovan Mijatovi¢, ¢lan Kriznog Staba u Zvorniku i
poslanik u skupstini bosanskih Srba. Oni su obavijestili seljane muslimanske nacionalnosti
da imaju jedan sat da odu, ili ¢e biti ubijeni. Osim toga, rekli su im da ne mogu sa sobom
ponijeti nikakve licne predmete i prisilili su ih da potpisu izjave kojima se odricu svoje
imovine. Istoga dana, u organizaciji Srba, konvoj vozila je odvezao priblizno 1.800 osoba iz
te opstine.

Pocetkom juna, Srbi su videni kako ulaze u sela u opstini Zvornik iz kojih su protjerani
Muslimani. Vecina od devetnaest (19) muslimanskih spomenika u opstini Zvornik je
osSteceno ili potpuno razoreno granatiranjem ili upotrebom eksploziva tokom napada u
aprilu i maju 1992.

Muslimani su bili zatoceni na viSe lokacija u Zvorniku i podvrgnuti teskom fizickom,
psihickom i seksualnom zlostavljanju. Pocetkom juna, pripadnici jedne paravojne grupe
koristili su zaSiljene metalne poluge i lance za zlostavljanje zatoCenika koji su drzani u
Domu Kulture u selu Celopek. Neke zatocenike primorali su da tuku jedni druge a trojicu
zatocCenika ubili su strazari. Pripadnici paravojne grupe Zute ose ubili su najmanje pet
zatocCenika u Domu kulture. Jednom covjeku su odsjekli uho dok su drugima odsjekli prste,
a najmanje dvojica muskaraca su seksualno unakazeni.

Tehnicka skola u Karakaju u opstini Zvornik postala je zatocenicki centar za muskarce
Muslimane koji su pod strazom drzali srpski vojnici. Tokom narednih nekoliko dana, mnogi
zatocenici su tesko premlacivani. Zatim su srpski strazari ubili oko 160 zatocenika koje su
odvodili u manjim grupama.

Dogadaji i zlocini poput onih koji su upravo opisani dogodili su se i u drugim opstinama
navedenim u optuznici, odnosno Banjoj Luci, Bijeljini, Bileci, Bosanskoj Krupi, Bosanskom
Novom, Bosanskom Petrovcu, Bratuncu, Brékom, Cajnicu, Celincu, Doboju, Donjem Vakufu,
Foci, Gacku, Hadzi¢ima, Ilidzi, Ilijasu, Kljucu, Kalinoviku, Kotor Varosi, Nevesinju, Novom
Gradu, Novom Sarajevu, Palama, Prijedoru, Prnjavoru, Rogatici, Sanskom Mostu, Sokocu,
Teslicu, Trnovu, Visegradu, Vlasenici i Vogoséi.

Vijece sada prelazi na pravne zakljucke u vezi s navedenim djelima.

Vijece konstatuje da su sljedeci zlocini koji su pocinjeni u opstinama navedenim u
optuznici dokazani van razumne sumnje: istrebljenje kao zlocin protiv ¢ovjecnosti pocCinjen
je protiv bosanskih Muslimana i, u manjoj mjeri, bosanskih Hrvata u Cetrnaest (14) opstina
navedenih u optuznici. Ubistvo kao zlocin protiv ¢ovjecnosti pocinjeno je protiv bosanskih
Muslimana i bosanskih Hrvata u dvadeset osam (28) opstina navedenih u optuznici. Posto su
sva liSavanja Zivota okvalifikovana kao ubistvo ili istrebljenje po clanu 5 Statuta
Medunarodnog suda, nema potrebe za donosenjem zakljucaka po alternativnoj optuzbi za
ubistvo kao ratni zlocCin. Dokazano je da je deportacija kao zlocin protiv CovjecCnosti
pocinjena protiv bosanskih Muslimana i bosanskih Hrvata u sedamnaest (17) opstina
navedenih u optuznici, a prisilno premjestanje kao zlocin protiv Covjecnosti pocinjeno je u



dvadeset pet (25) opstina navedenih u optuznici. Progon bosanskih Muslimana i bosanskih
Hrvata kao zlocin protiv Covjecnosti pocinjen je u svih trideset pet (35) opstina, izvrSenjem
sljede¢ih djela: nametanja restriktivnih i diskriminatornih mjera koje ukljucuju
uskracivanje osnovnih prava; ubistva; okrutnog i neCovjecnog postupanja tokom napada na
gradove i sela i unutar viSe zatocenickih centara: protivpravnog zatocCenja; prisilnog
premjestanja; prisilnog rada na linijama fronta; prisvajanja ili pljackanja privatne imovine;
te uniStavanja privatne imovine i kulturnih spomenika i svetilista.

U vezi s optuzbom za genocid, Vijece konstatuje da, uprkos dokaza o djelima pocinjenim u
opstinama koja Cine actus reus genocida, Vijecu nisu predoceni dovoljni dokazi na osnovu
kojih bi ustanovilo da li su pocinioci imali genocidnu namjeru, odnosno namjeru da u
cjelini ili djelimicno uniste etnicku grupu bosanskih Muslimana ili bosanskih Hrvata kao
takvu.

Sada ¢emo se pozabaviti pitanjem krivicne odgovornosti g. Krajisnika za zlocine koji su
upravo navedeni. Na osnovu cinjenica u ovom predmetu, Vijece konstatuje da je udruzeni
zloc¢inacki poduhvat najprimjereniji vid odgovornosti. Stoga, drugi oblici odgovornosti za
koje se tereti u optuznici nisu dalje razmatrani.

Vije¢e je misljenja da postojanje udruzenog zlocCinackog poduhvata ne pretpostavlja
pripremno planiranje ili izri¢it dogovor medu njegovim ucesnicima. Vijece konstatuje da je
udruzeni zlocinacki poduhvat postojao Sirom teritorije republike bosanskih Srba. Centralno
locirana osnovna komponenta ove grupe ukljucivala je g. Krajisnika, Radovana Karadzica i
druge vode bosanskih Srba. Vecina ucesnika udruzenog zlocinackog poduhvata nalazila se
na podrucjima ili opstinama republike bosanskih Srba i odrzavala je bliske veze s
rukovodstvom u prijestonici bosanskih Srba na Palama. Udruzeni zlo¢inacki poduhvat moze
postojati i njegovi Clanovi se mogu smatrati odgovornim za zlocCine koji pocine glavni
izvrsioci u opstinama, koji ne moraju dijeliti opsti cilj udruzenog zlo¢inackog poduhvata. U
takvim slucajevima je dovoljno da se pokaze da su ih na ta djela naveli ¢lanovi udruzenog
zlocinackog poduhvata u okviru provodenja opsteg cilja. Mogucnost da jedan ili vise glavnih
izvrsilaca nisu bili svjesni udruzenog zlocinackog poduhvata ili njegovog cilja ne otklanja
zakljucak da su udruzenim zlocCinackim poduhvatom pocinjeni zlocini Sirom opstina
navedenih u optuznicu putem takvih glavnih izvrsilaca.

Opsti cilj udruzenog zloc¢inackog poduhvata bio je da se etnicki prekomponuju teritorije
koje je odredilo rukovodstvo bosanskih Srba drasticnim smanjenjem procenta bosanskih
Muslimana i bosanskih Hrvata putem protjerivanja. Vije¢e konstatuje da su zlocin
deportacije i prisilnog premjestanja predstavljali prvobitne zlocine u okviru ovog opsteg
cilja. Gospodin Krajisnik dao je zeleno svjetlo za pocetak programa protjerivanja tokom
sjednice Skupstine bosanskih Srba kada je pozvao na [citiram],” provodedi ono Sto smo
dogovorili, etnicku podjelu na terenu” [kraj citata].

Inkriminisana sredstva opsteg zlocCinackog cilja mogu se prosiriti kada vodeci clanovi
udruzenog zlocinackog poduhvata budu obavijesteni o novim vrstama zlocina pocinjenih u
ostvarivanju cilja, a ne preduzmu djelotvorne mjere za sprecCavanje ponavljanja tih
zloc¢ina, te ustraju na provodenju opsteg cilja. U ovom slucaju se vidi da su clanovi
udruzenog zlocCinackog poduhvata namjeravali prosirenje sredstava, buduci da se
provodenje opsteg cilja viSe ne moze smatrati ogranicenim na pocinjenje prvobitnih
zlocina.

Dok je u ranim fazama udruzenog zloCinackog poduhvata u kojima je ucestvovao g.
Krajisnik opsti cilj mogao biti ograni¢en na zloCine deportacije i prisilnog premjestanija,
dokazi pokazuju da su inkriminisana sredstva tog poduhvata vrlo brzo prosirena
ukljucivanjem drugih zlocCina progona, kao i ubistva i istrebljenja. Ovaj proSireni niz
zlocina, koji se detaljno navode u presudi, doveo je do redefinisanja inkriminisanih
sredstava putem kojih je ostvarivan opsti cilj udruzenog zloc¢inackog poduhvata tokom
perioda na koji se odnosi optuznica.



Dokazi ne pokazuju da je, u bilo koje vrijeme tokom perioda na koji se odnosi optuznica,
zlocin genocida cinio dio opsteg cilja udruzenog zlo¢inackog poduhvata u kom dokazi
pokazuju da je g. Krajisnik uCestvovao niti da su g. Krajisnik ili drugi clanovi udruzenog
zloc¢inackog poduhvata imali posebnu namjeru koja se trazi za genocid. Dokazi takode ne
potkrepljuju zakljucak da je g. Krajisnik bio saucesnik u genocidu.

Po misljenju Vijeca, sveukupni doprinos g. Krajisnika udruzenom zloc¢inackom poduhvatu
Cinilo je pomaganje uspostavljanja i odrzavanja stranackih i drzavnih struktura SDS-a kao
instrumenata pocinjenja zlocina. On je takode upotrebljavao svoju politicku vjestinu i na
lokalnom i na medunarodnom planu kako bi olaksao provodenje opsteg cilja UZP-a putem
zlocina predvidenih tim ciljem. Gospodin Krajisnik je znao za i imao namjeru da provede
masovno zatocCenje i protjerivanje civila. On je imao ovlasti da intervenise, ali nije bio
zainteresovan za sudbinu zatocenih i protjeranih osoba. Gospodin Krajisnik je zelio da se
muslimansko i hrvatsko stanovnistvo u velikom broju iseli sa teritorija bosanskih Srba i
prihvatao je da se mora platiti teska cijena u patnjama, smrti i razaranjima koji su bili
potrebni za ostvarivanje srpske dominacije i odrzive drzavnosti.

Stoga, Vijece konstatuje da je g. Krajisnik kriv za pocinjenje gorenavedenih zlocina putem
svog ucestvovanja u udruzenom zloc¢inackom poduhvatu.

Sada prelazimo na faktore u vezi s odmjeravanjem kazne.

Tuzilastvo je zatrazilo da se g. Krajisniku izrekne kazna dozivotnog zatvora za zlocine koje
je pocinio.

Prilikom odmjeravanja odgovaraju¢e kazne, Vije¢e je ocijenilo tezinu sveukupnog
kaznjivog ponasanja g. Krajisnika. S tim u vezi, uzeti su u obzir argumenti strana, kao i
drugi relevantni faktori, kako je obrazlozeno u Presudi.

Zrtvama u ovom predmetu su nanesene ogromne patnje, a posljedice koje su zlo¢ini imali
po cjelokupnu muslimansku i hrvatsku zajednicu u Bosni i Hercegovini su ogromne. Zlocini
su vrseni tokom duZeg vremenskog perioda, Cesto brutalnim metodama, s mrznjom ili
zapanjujué¢im nedostatkom brige.

Uloga g. Krajisnika u pocinjenju zlocCina bila je klju¢na. Polozaji koje je zauzimao u
rukovodstvu bosanskih Srba davali su mu ovlasti da olaksa vojnim, policijskim i paravojnim
grupama provodenje cilja udruzenog zloc¢inackog poduhvata. Gospodin Krajisnik imao je
duznost da se stara za dobrobit cjelokupnog stanovnistva kao i duznost da stiti zakon i
poredak. Stanovnistvo koje je zivjelo na teritoriji republike bosanskih Srba imalo je pravo
da ocekuje da ce osoba sa ovlastima g. Krajisnika raditi na sprecavanju ili kaznjavanju
zloc¢ina umjesto da ucestvuje u njihovom pocinjenju.

Vijece konstatuje da bi sljede¢im licnim prilikama g. Krajisnika trebalo pridati odredenu,
iako vrlo neznatnu, tezinu kao olaksavaju¢im faktorima: njegovoj ranijoj neosudivanosti;
njegovom dobrom vladanju u pritvoru; njegovom relativno dugotrajnom boravku u pritvoru
do pocetka sudenja; njegovim naporima, iako su oni bili ograniceni, tokom perioda na koji
se odnosi optuznica da pruzi pomoc¢ pojedinim obama koje nisu Srbi; te njegovoj starosti i
porodicnoj situaciji.

Gospodine Krajisnik, molim Vas da ustanete.
Iz razloga koji su ukratko gore navedeni, ovo Vijece, posto je uzelo u obzir sve dokaze i

argumente strana u postupku, Statut i Pravilnik, te na osnovu cinjeni¢nih i pravnih
zakljucaka koji su utvrdeni u Presudi, odlucuje kako slijedi:



Proglasava da niste krivi i stoga Vas oslobada optuzbi po tackama 1 i 2 optuznice, odnosno
za genocid i saucesnistvo u genocidu, sa namjerom da se uniste u cijelosti ili djelimi¢no
bosanski Muslimani i bosanski Hrvati.

Takode proglasava da niste krivi po tacki 6 optuznice, odnosno za ubistvo kao krsenje
zakona ili obicaja ratovanja.

Vijece Vas proglasava krivim po sljede¢im tackama:

Tacka 3, progon kao zlocin protiv covjecnosti;

Tacka 4, istrebljenje kao zlocin protiv CovjecCnosti;

Tacka 5, ubistvo kao zlocin protiv covjecnosti;

Tacka 7, deportacija kao zlocin protiv Covjecnosti;

Tacka 8, prisilno premjestanje kao zlocin protiv CovjeCnosti;

Vasa odgovornost za gorenavedene zlocine utvrdena je na osnovu clana 7(1) Statuta
Medunarodnog suda. Za Vasu ulogu u ovim zlocinima, osudujemo Vas, gospodine Krajisnik,
na jedinstvenu kaznu zatvora u trajanju od 27 godina.

Imate pravo da Vam se u izdrZzavanje kazne uracuna vrijeme koje ste proveli u pritvoru.
Uhapseni ste 3. aprila 2000. i stoga imate pravo da Vam se uracuna 2.369 dana.

Vijece ovim zakljucuje sjednicu.

*ekdekkd

Postupke pred Medunarodnim sudom mozZete pratiti na sljedecoj adresi:
http://www.un.org/icty



